
ახალგაზრდა მეცნიერთათვის სტიპენდიის მოსაპოვებლად კონკურსის წესთან 
დაკავშირებული ხშირად დასმული კითხვები 

 

1. საჭიროა თუ არა ცნობის წარმოდგენა სამსახურიდან?  

კონკურსის მიზანია მეცნიერების პოპულარიზაციისათვის  ახალგაზრდა მეცნიერთა 

წახალისება, რომლებიც ეწევიან სამეცნიერო-კვლევით საქმიანობას საქართველოს 

სამეცნიერო-კვლევით ან ავტორიზებულ უმაღლეს საგანმანათლებლო 

დაწესებულებაში. შესაბამისად, წარმოდგენილი უნდა იყოს ცნობა სამეცნიერო-

კვლევითი ინსტიტუციიდან. 

2. რამდენი გამარჯვებულია თითოეულ მიმართულებაში? 

თითოეულ მიმართულებაში გამოვლინდება ერთი გამარჯვებული. 

3. არის თუ არა აუცილებელი დოქტორის აკადემიური ხარისხის ფლობა? 

კონკურსში მონაწილეობისათვის აუცილებელია მონაწილე ფლობდეს დოქტორის 

აკადემიურ ხარისხს.  

4. ვის შეუძლია კონკურსში მონაწილეობა? 

დოქტორს, ან მასთან გათანაბრებული აკადემიური ხარიხის მქონე პირს, ახალგაზრდა 

მკვლევარს, საქართველოს მოქალაქეს, რომელსაც აკადემიური ხარისხის მინიჭების 

წლიდან  კონკურსის გამოცხადების წლამდე, გასულია არაუმეტეს 7 წელი 

5. როდის უნდა ჩატარდეს კონკურსის პირობებით განსაზღვრული საჯარო ლექციები? 

კონკურსში გამარჯვებულად გამოვლენილი ახალგაზრდა მეცნიერი იღებს 

ვალდებულებას  1 წლის განმავლობაში ჩაატაროს 4 სამეცნიერო-პოპულარული ლექცია 

(2 თბილისის და 2 საქართველოს რეგიონებში) ზოგადსაგანმანათლებლო 

დაწესებულების პედაგოგებისთვის. 

6. ვინ განსაზღვრავს სამეცნიერო-პოპულარული ლექციის თემას? 

ლექციის თემას განსაზღვრავს თავად გამარჯვებული.  

7. რა სახით უნდა იყოს წარმოდგენილი ანგარიში? 

დაფინანსებული ახალგაზრდა მეცნიერი ვალდებულია, საანგარიშო პერიოდის 

ბოლოს, ფონდის გენერალური დირექტორის მიერ დამტკიცებული ფორმების 

შესაბამისად, ფონდს წარუდგინოს პროგრამული აქტივობების ანგარიში 1 წლის 

განმავლობაში ჩატარებული 4 სამეცნიერო-პოპულარული ლექციის შესახებ. 


